
Det skjer

— Det som ikkje kjem i dag, 
kan koma ein annan dag.

G-gjengen
Dette er ein eventyrkomedie 
for heile familien om den siste 
utviklinga i eit hemmeleg statleg 
prosjekt for å trena dyr til spio-
nasje. Væpna med det aller siste 
innan høgteknologisk spionut-
styr oppdagar desse topptrena 
marsvina at verda si lagnad ligg 
i deira potar. Marsvina Darwin, 
Blaster og Juarez står sentralt i 
G-gjengen, saman med Mooch 

og Speckles. Darwin er tropp-
sjefen som er fast bestemt på 
at han skal lukkast for einkvar 
pris. Blaster er ein formidabel 
våpenekspert med tonnevis av 
sjølvtillit og ein forkjærleik for 
det ekstreme, og Juarez er den 
sexy kampsportsproffen.

G.I. Joe:  
The Rise of Cobra 

Frå den eksplosive og visjonære 

regissøren Stephen Sommers 
kjem denne spennande og acti-
onfylte filmen. Han har samla eit 
internasjonalt ensemble av både 
kommande stjerner og veteranar 
i filmindustrien, i tillegg til eit 
team av filmartistar i ypparste 
klasse. Saman skildrar dei ein 
kamp mellom heltemot og terro-
risme - det absolutt beste mot det 
verste av det verste. Frå fjella i 
Sentral-Asia til ørkenen i Egypt, 

gjennom overfylte gater i Paris 
til havet under nordpolen, kjem-
par eit team av elitesoldatar kalla 
G.I. Joe. I dette actionfylte opp-
draget brukar soldatane det siste 
av neste generasjons spionutstyr 
og militærteknologi for å kjem-
pa mot den slu våpenhandlaren 
Destro og den aukande trusselen 
frå den mystiske organisasjonen 
Cobra som kan føre verda ut i det 
totale kaos.

Møllevandring i
Skjold og Trovåg
I samband med den nasjonale 

Folkeminnedagen søndag 20. sep-
tember inviterer Skjold og Vats 
Sogelag til møllevandring i Skjold 
og Trovåg. 

Vandringa startar søndag etter-
middag på Trovåg Mølle. Denne 
bygdemølla var i drift fram til ut 
i 1950-åra, og er heilt intakt. Eigar 

Sevald Knutsen viser rundt.
Etter Trovåg går turen til 

Kalvelandskverna, som er ei gards-
kvern. Arkeolog Tor Arne Leif 

Varås orienterer her.
Arrangøren oppmodar deltakara-

ne om å ta med kaffi og kaffimat.

Helene & Christian 
i Saloonen
Duoen Helene & Christian var eit 
svært populært par då dei spelte 
i Old River Saloon i Etne i som-
mar. Dei leverte den reine ønske-
konserten med eit repertoar som 
strekte seg frå amerikansk country 
og blues til norsk popmusikk. På 
laurdag er dei tilbake på saloon-
scenen.

Helene Bonander og Christian 
Welde har spelt saman som duo 
sidan 2007. Dei har eit repertoar 
med variert musikk til underhald-
ning og dans. 

Primus motor Christian Welde 
har bidratt med sine musikalske 
ferdigheiter på mange ulike album 
og har også utgitt eigne soloplater. 
Han har si formelle musikkutdan-
ning frå USA der han studerte 
musikk ved Berklee College Of 
Music i Boston. Til dagleg er 
han musikklærar ved Karmøy 
Kulturskole. 

Tre nye skular har i 
år blitt med i det  
pedagogiske pilot-
prosjektet 
«Kvitebjørnen – 
undring og læring». 
Skånevik skule er 
blant desse tre. 

Ivar Teigland
ivar.teigland@grannar.no

Pilotprosjektet skal gå over fem 
år, og er nå inne i sitt andre år, 
med eit eige opplegg for sjuande 
klassetrinn.
Bakgrunnen for prosjektet er at i 
forprosjektet til Rasmus Løland-
markeringa 2007-2011 er det gjort 
framlegg om å laga eit pedago-
gisk opplegg som kan få elevane 
til å reflektera over eige nærmiljø, 
kultur, og lokalt næringsgrunnlag, 
med tanke på eige engasjement og 
involvering. Dette er altså ikkje 
primært eit leseprosjekt eller ei 
lesesatsing, men ein ønskjer å nyt-
ta Løland sine tekstar for å skapa 
refleksjonar og haldningar.

Innovasjon
I år er det fantasi og skaparkraft 

som er tema for prosjektet. Ved 
hjelp av innovasjon skal elevane 
sjå på utfordringar, fornying og 
utvikling i nærmiljøet før og nå. 
Dei skal jobba fram mot utstilling 
både på nettstaden kvitebjornen.no 
og ei lokal utstilling på skulen eller 
i nærområdet.

Frå før er skulane i Vikedal, 
Sandeid og Imsland i Vindafjord 
med på dette pedagogiske pilot-
prosjektet, og nå er også Skånevik 
skule i Etne kommune med. Totalt 
16 skular frå ulike deler av landet 
er med på prosjektet «Kvitebjørnen 
– undring og læring».

Skånevik med i skuleprosjekt

Marny Skeie Henkel er prosjektleiar for Rasmus Løland-markeringa.� Foto: Jan Nordtveit

Kunstutstilling på
Kyrkjetundagane

Hilde Sandbekken er kunstutstillar 
på Kyrkjetundagane i Ølen i år, og 
utstillinga blir å sjå på laurdag.

Sandbekken er 40 år og bur i 
Isvik i Skjold, men kjem opprin-
neleg frå Tysvær.

Ho er ein allsidig kunstnar og job-
bar med bildekunst innan akryl og 
kollage. Gjenbruk av tekstil (puter) 
er òg ein kunstart ho har jobba ein 
del med, samt litt i keramikk.

Sandbekken driv nå interiør-
butikken Frøken Fryd i Skjold.


